
尹至
惟尹自夏徂亳，逯至在湯。湯曰：「格！汝其有吉志！」尹曰：「后！我來越今旬日。余美其有夏眾不吉好，其有后厥志其喪，寵二玉，弗虞其有眾。民率曰：『余及汝偕亡。』惟災虐極，暴動，亡典。夏有祥，在西在東，見章於天。其有民率曰：『惟我速禍。』咸曰：『曷今東祥不章？』今其如台？」湯曰：「汝告我夏隱，率若時？」尹曰：「若時。」湯盟誓及尹，茲乃柔大縈。湯往征弗附。摯度，摯德不僭。自西翦西邑，戡其有夏。夏料民，入於水，曰戰。帝曰：「一勿遺。」

清華簡原文
隹尹自夏徂白，逯至才湯。

湯曰：「各！女亓又吉志。」

尹曰：「句！我逨越今昀。余覹亓又夏眾〔不〕吉好，亓又句氒志亓倉、龍二玉、弗虞亓又眾。民沇曰：『余及女皆亡。』隹胾虐惪、暴動、亡典。夏又恙，才西才東，見章于天。亓又民率曰：『隹我速禍。』咸曰：『何今東恙不章？』今亓女台？」

湯曰：「女告我夏隱率若寺？」尹曰：「若寺。」湯盟誓及尹，茲乃柔大縈。湯往征弗鳧。執厇，執惪不僭，自西翦西邑，戡亓又夏。夏料民，內于水曰戰。帝曰：「一勿遺。」

版本号 #1
由 一说春秋 创建于 24 五月 2026 15:32:52
由 一说春秋 更新于 26 六月 2026 18:38:10


